ԱՄՓՈՓԱԹԵՐԹ
«Հագուստի առարկաներ, հագուստի պարագաներ և այլ արտադրատեսակներ բնական մորթուց» ապրանքային դիրքում ներառված հսկիչ (նույնականացման) նշաններով ապրանքների դրոշմավորման ներդրման փորձնական ծրագիրը 2015-2016 թվականներին իրականացնելու մասին» 2015 թվականի սեպտեմբերի 8-ի համաձայնագրի կիրարկումն ապահովող միջոցառումների մասին» Հայաստանի Հանրապետության կառավարության որոշման նախագծի փաթեթի վերաբերյալ ստացված առաջարկությունների, դրանց ընդունման կամ չընդունման վերաբերյալ
	Առաջարկության հեղինակը
	Առաջարկության բովանդակությունը
	Ներկայացված առաջարկության վերաբերյալ
դիրքորոշումը և (կամ) նախագծում կատարված փոփոխություններն ու լրացումները

	ՀՀ տնտեսական զարգացման և ներդրումների նախարարություն
10.04.2018թ.

N04/15.3/2735-18
	Համաձայն 2015 թվականի նոյեմբերի 23-ի «Հագուստի առարկաներ, հագուստի պարագաներ և այլ արտադրատեսակներ բնական մորթուց» ապրանքային դիրքում ներառված հսկիչ (նույնականացման) նշաններով ապրանքների դրոշմավորման ներդրման փորձնական ծրագիրը 2015-2016 թվականներին իրականացնելու մասին» Համաձայնագրով նախատեսված` առանձին փաստաթղթերի հաստատման մասին» Եվրասիական տնտեսական հանձնաժողովի Խորհրդի N70 որոշման 1-ին կետով սահմանված` հսկիչ (նույնականացման) նշաններով դրոշմավորման ենթակա ապրանքների ցանկի, առաջարկում ենք Նախագծի 2-րդ կետի 1)-ին ենթակետը խմբագրել հետևյալ կերպ.

«1) փորձնական ծրագրի շրջանակներում դրոշմավորման ենթակա են Եվրասիական տնտեսական միության արտաքին տնտեսական գործունեության ապրանքային անվանացանկ (ԵԱՏՄ ԱՏԳ ԱԱ) դասակարգչի` 4303 10 901 0 (հագուստի առարկաներ ջրաքիսի մորթուց), 4303 10 902 0 (հագուստի առարկաներ ճահճակուղբի մորթուց), 4303 10 903 0 (հագուստի առարկաներ բևեռաղվեսի կամ աղվեսի մորթուց), 4303 10 904 0 (հագուստի առարկաներ ճագարի կամ նապաստակի մորթուց), 4303 10 905 0 (հագուստի առարկաներ ջրարջի մորթուց), 4303 10 906 0 (հագուստի առարկաներ ոչխարենուց), 4303 10 908 0 (հագուստի այլ առարկաներ) ապրանքային դիրքերին դասվող ապրանքատեսակները,»: 


	Ընդունվել է:

Նախագծում կատարվել է համապատասխան փոփոխություն:

	ՀՀ ֆինանսների նախարարություն

02.05.2018թ.

N 01/2-3/7803-18 
	1. «Նորմատիվ իրավական ակտերի մասին» ՀՀ օրենքի (ուժի մեջ է մտել 07.04.2018թ.) 45-րդ հոդվածի համաձայն` ուժը կորցրած է ճանաչվել «Իրավական ակտերի մասին» Հայաստանի Հանրապետության 2002 թվականի ապրիլի 3-ի ՀՕ-320 օրենքը: Հիմք ընդու​նելով վերո​գրյալը` առաջարկում ենք նախագծի նախաբանից հանել «Իրավական ակտերի մասին» ՀՀ օրենքին կատարած հղումը:
	Ընդունվել է:
Նախագծում կատարվել է համապատասխան փոփոխություն:

	
	2. Նախագծի 2-րդ կետի 3-րդ ենթակետի համաձայն, մինչև 2018 թվականի հունիսի 30-ը ներառյալ դրոշմավորման պարտավորություն կրող անձինք 2018 թվականի հունիսի 1-ի դրությամբ գույքագրում են իրենց մոտ առկա չդրոշմավորված ապրանքների մնացորդները և դրանց վերաբերյալ տեղեկությունները ներկայացնում են հարկային մարմին:
   Վերոգրյալի կապակցությամբ առա​ջարկում ենք քննարկել ապրանք​​​ների մնացորդները չդրոշմավորելու նպատա​կա​հարմարության հարցը՝ հաշվի առնելով այն հանգամանքը, որ ծրագրի շրջանակներում դրոշ​մա​​վորման ենթակա ապրանքների մնացորդների դրոշմա​վո​րումն համաձայնագրի 4-րդ հոդ​վածի 1-ին մասի դ կետի համաձայն, իրականացվում է անդամ պետության օրենս​դրու​թյան համա​ձայն, ինչպես նաև այն, որ խոսքը վերաբերում է դրոշմավորման փորձնական ծրագիր ներ​դնելուն: 

	Հարկ է նկատի ունենալ, որ ապրանքային մնացորդները ի վերջո ենթակա են դրոշմավորման, հետևաբար, դրանց չդրոշմավորումը, այդ թվում՝ նաև դրոշմավորման փորձնական ծրագրի ներ​դրման փուլում, համարում ենք ոչ նպատակահարմար:

	ՀՀ արդարադա-տության նախա-րարություն

19.05.2018թ.

N 02/14/55431-18
	 1. Նախագծի վերնագրում «ներդնելու» բառից հետո անհրաժեշտ է լրացնել «փորձնական» բառը՝, քանի որ նախագծի տեքստում խոսքը գնում է ապրանքային դիրքի հսկիչ (նույնականացման) նշաններով ապրանքների դրոշմավորում ներդնելու փորձնական ծրագրի մասին: Հիշյալ դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի պահանջներից, մասնավորապես՝  Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

	Ընդունվել է:

Նախագծում կատարվել է համապատասխան փոփոխություն:

	
	      2. Նախագծի նախաբանում անհրաժեշտ է ճիշտ նշել «Բնական մորթուց հագուստի առարկաներ, հագուստի պարագաներ և այլ արտադրատեսակներ» ապրանքային դիրքի հսկիչ (նույնականացման) նշաններով ապրանքների դրոշմավորում ներդնելու ծրագիրը 2015-2016 թվականներին իրականացնելու մասին» 2015 թվականի սեպտեմբերի 8-ի համաձայնագրի վերնագիրը, մասնավորապես՝ վերնագրում «ներդնելու» բառից հետո անհրաժեշտ է լրացնել «փորձնական» բառը՝ հաշվի առնելով հիշյալ համաձայնագրի վերնագրի դրույթները:


	Ընդունվել է:

Նախագծում կատարվել է համապատասխան փոփոխություն:

	
	     3. Նախագծի 2-րդ կետի 4-րդ ենթակետում անհրաժեշտ է հղում կատարել Հայաստանի Հանրապետության կառավարությանն առընթեր պետական եկամուտների կոմիտեի նախագահի 2017 թվականի դեկտեմբերի 28–ի N445-Ն հրամանին, որով սահմանվում է փորձնական ծրագրի շրջանակներում ապրանքների դրոշմավորման հսկիչ (նույնականացման) նշանների անվճար տրամադրման կարգը՝ հաշվի առնելով «Նորմատիվ իրավական ակտերի մասին» Հայաստանի Հանրապետության օրենքի 17-րդ հոդվածի պահանջները:

	Ընդունվել է:

Նախագծում կատարվել է համապատասխան փոփոխություն:

	
	     4. Նախագծի 4-րդ կետում «հրապարակման օրվան հաջորդող օրվանից» բառերն անհրաժեշտ է փոխարինել  «հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 1-ին մասի պահանջները:

	Ընդունվել է:

Նախագծում կատարվել է համապատասխան փոփոխություն:

	ՀՀ ֆինանսների նախարարություն

13.07.2018թ.

N01/2-3/12743-18
	Դիտողու​թյուն​ներ և առաջարկություններ չկան:
	

	ՀՀ տնտեսական զարգացման և ներդրումների նախարարություն
13.07.2018թ.

N01/15.3/5245-18
	Դիտողու​թյուն​ներ և առաջարկություններ չկան:
	

	Վարչապետի աշխատակազմի ֆինանսատնտեսագիտական վարչություն 09.08.2018թ.


	1. «Հագուստի առարկաներ, հագուստի պարագաներ և այլ արտադրատեսակներ բնական մորթուց» ապրանքային դիրքում ներառված հսկիչ (նույնականացման) նշաններով ապրանքների դրոշմավորման ներդրման փորձնական ծրագիրը 2015-2016 թվականներին իրականացնելու մասին» 2015 թվականի սեպտեմբերի 8-ի համաձայնագրի (այսուհետև Համաձայնագիր) գործողության ժամկետը երկարաձգելու մասին 2017 թ. հոկտեմբերի 19-ին ուժի մեջ մտած արձանագրությունով (վավերացվել է 12.09.2017թ. ՀՕ-118-Ն օրենքով) Համաձայնագրի գործողության ժամկետը եկարաձգվել է «2017 թվականի հունվարի 1-ից մինչև 2018 թվականի դեկտեմբերի 31-ը»: Նշվածից ելնելով գտնում ենք, որ.

ա) անհրաժեշտ է որոշման նախագծի 1-ին կետում նշել նաև փորձնական ծրագրի վերջնաժամկետը, մասնավորոպես, «սեպտեմբերի 1-ից» բառերից հետո ավելացնել «մինչև մինչև 2018 թվականի դեկտեմբերի 31-ը» բառերը,

բ) որոշման նախագծում և հիմնավորման մեջ նշել վերը նշված արձանագրության և այդ արձանագրությամբ նշված փորձնական ծրագրի իրականացման ժամկետների երկարաձգման մասին, այլապես ստացվում է, որ 2015-2016 թվականներին նախատեսված փորձնական ծրագիրը իրականացվում է 2018 թվականին:


	Ընդունվել է:

Նախագծի 1-ին կետում կատարվել է համապատասխան լրացում: Միաժամանակ, հաշվի առնելով, որ փորձնական ծրագրի ներդրման ապահովումը (սկիզբը) գործնականում հնարավոր չէ ապահովել սեպտեմբերի 1-ին, նշված ժամկետը նախագծով առաջարկվում է  սահմանել ս/թ. նոյեմբերի 1-ը:
Նախագծի նախաբանում, հիմնավորման մեջ և համապատասխան տեղեկանքներում կատարվել է լրացում՝ Համաձայնագրի գործողության ժամկետի երկարաձգման մասին արձանագրության և փորձնական ծրագրի իրականացման ժամկետների վերաբերյալ: 

	
	2. Որոշման նախագծի 2-րդ կետի 1-ին ենթակետով սահմանվում են փորձնական ծրագրի շրջանակներում դրոշմավորման ենթակա ապրանքատեսակները, իսկ Համաձայնագրի 3-րդ հոդվածի 1-ին կետով սահմանված է, որ «Եվրասիական տնտեսական հանձնաժողովի խորհուրդը հաստատում է հսկիչ նշաններով դրոշմավորման ենթակա ապրանքների ցանկը»։ Այսինքն, պարզ չէ, թե որոշման նախագծում ընդգրկված ապրանքատեսակները համապատասխանում են Եվրասիական տնտեսական հանձնաժողովի խորհուրդի հաստատած հսկիչ նշաններով դրոշմավորման ենթակա ապրանքների ցանկին, թե ոչ:  Գտնում ենք, որ այս առումով որոշման նախագծի 2-րդ կետը, ինչպես նաև որոշման հիմնավորումը հստակեցման և լրամշակման անհրաժեշտություն ունեն:


	Որոշման նախագծի 2-րդ կետի 1-ին ենթակետում նշված դրոշմավորման ենթակա ապրանքների ցանկը կազմվել է Համաձայնագրով նախատեսված առանձին փաստաթղթերի հաստատման մասին Եվրասիական տնտեսական հանձնաժողովի խորհրդի 23.11.2015թ. N70 որոշման 1-ին կետով սահմանված` հսկիչ (նույնականացման) նշաններով դրոշմավորման ենթակա ապրանքների ցանկին համապատասխան:

	
	3. Համաձայնագրում  առկա են բազմաթիվ պահանջներ և պայմաններ (մասնավորապես 3-րդ և 4-րդ  հոդվածներ): Գտնում ենք, որ այդ պահանջները և պայմանները, առնավազն մասամբ, անհարժեշտ է   ներառել որոշման նախագծում:


	Որոշման նախագծի ընդունման նպատակը և կարգավորման առարկան, ըստ էության, Հայաստանի Հանրապետությունում «Հագուստի առարկաներ, հագուստի պարագաներ և այլ արտադրատեսակներ բնական մորթուց» ապրանքային դիրքում ներառված հսկիչ (նույնականացման) նշաններով ապրանքների դրոշմավորման փորձնական համակարգի ներդրումն է և այդ համակարգի կիրառման ժամկետների սահմանումն է, այլ ոչ թե Համաձայնագրով առկա պահանջների և պայմանների սահմանումը: Այն իրենից ներկայացնելու է փորձնական ծրագիր, որը գործելու է մինչև 31.12.2018 թվականը: Համաձայնագրով սահմանված բազմաթիվ պահանջների և պայմանների ներառումը որոշման նախագծում, կարծում ենք կառաջացնի անհարկի կրկնություններ, իսկ կիրառելիության առումով արդեն իսկ բավարար է, որ Համաձայնագրով համապատասխան իրավակարգավորումներ առկա են: 

	
	4. Որշման նախագծի 2-րդ կետի 2- րդ ենթակետով սահմանվում է, որ «փորձնական ծրագրի շրջանակներում ապրանքների դրոշմավորման հետ կապված հարաբերությունները, ինչպես նաև դրոշմավորման պարտավորություն կրող անձանց շրջանակները կարգավորվում են Համաձայնագրով, Հայաստանի Հանրապետության հարկային օրենսգրքով, սույն որոշմամբ, ինչպես նաև ապրանքների դրոշմավորման համակարգի կիրառությունն ապահովող՝ հարկային մարմնի համապատասխան իրավական ակտերով»: Գտնում ենք, որ անհրաժեշտ է հստակեցնել նշված «ինչպես նաև ապրանքների դրոշմավորման համակարգի կիրառությունն ապահովող՝ հարկային մարմնի համապատասխան իրավական ակտեր»-ը՝ հստակ թվարկելով դրանք:
	Ընդունվել է:

Նախագծի 2-րդ կետի 2- րդ ենթակետը խմբագրվել է:

	
	5. Որշման նախագծի 2-րդ կետի 4- րդ ենթակետով սահմանվում է, որ «փորձնական ծրագրի շրջանակներում ապրանքների դրոշմավորման նպատակով հսկիչ (նույնականացման) նշանները տրամադրվում են անվճար»: Առաջարկում ենք որոշման նախագծի հիմնավորման մեջ նշել այդ նապտակով նախնական հաշվարկներով անհրաժեշտ ֆինանսական միջոցների չափը և աղբյուրը:

Ելնելով վերը նշվածից գտնում ենք, որ որոշման նախագիծը անհարժեշտ է լրամշակել վերը նշված դիտողություններին և առաջարկություններին համապատասխան:
	Ընդունվել է:

Նախագծի ընդունման հիմնավորման մեջ կատարվել է համապատասխան լրացում:

	ՀՀ ֆինանսների նախարարություն

17.08.2018թ.

N 01/2-3/14876-18
	ՀՀ վարչապետի ս.թ. օգոստոսի 9-ի թիվ 02/23.2/24042-18 հանձնարարականի կատար​​ման կապակցությամբ, «Հագուստի առարկաներ, հագուստի պարագաներ և այլ արտա​դ​րա​տեսակներ բնական մորթուց» ապրանքային դիրքում ներառված հսկիչ (նույնա​կա​նացման) նշաններով ապրանքների դրոշմավորման ներդրման փորձնական ծրագիրը 2015-2016 թվականներին իրա​կա​նաց​նելու մասին» 2015 թվականի սեպտեմբերի 8-ի համա​ձայ​նագրի կիրարկումն ապահովող միջոցառումների մասին» ՀՀ կառավարության որոշ​ման նախա​գծի վերաբերյալ ՀՀ վարչապետի աշխատակազմի ֆինան​սա​տնտեսա​գիտական վարչ​ու​թյան եզրակացության վերաբերյալ հայտ​նում ենք, որ առարկու​թյուններ չկան՝ հաշվի առնելով, որ ներկայացված առաջարկություններն, ընդհանուր առմամբ, հստա​կեց​նող բնույթ ունեն:
	

	ՀՀ արդարադա-տության նախա-րարություն

30.08.2018թ.

N 01/621271-18
	1.Հաշվի առնելով այն հանգամանքը, որ «Հագուստի առարկաներ, հագուստի պարագաներ և այլ արտադրատեսակներ բնական մորթուց» ապրանքային դիրքում ներառված հսկիչ (նույնականացման) նշաններով ապրանքների դրոշմավորման ներդրման փորձնական ծրագիրը 2015-2016 թվականներին իրականացնելու մասին» 2015 թվականի սեպտեմբերի 8-ի համաձայնագրի (այսուհետ` Համաձայնագիր) գործողության ժամկետը եկարաձգվել է «2017 թվականի հունվարի 1-ից մինչև 2018 թվականի դեկտեմբերի 31-ը, միևնույն ժամանակ, նկատի ունենալով Նորմատիվ իրավական ակտերի մասին օրենքի  30-րդ հոդվածի 1-ին մասի դրույթները,  գտնում ենք, որ Նախագծի 4-րդ կետում անհրաժեշտ է որպես գործողության ժամկետ նախատեսել մինչև 2018 թվականի դեկտեմբերի 31-ը: Բացի այդ, Նորմատիվ իրավական ակտերի մասին օրենքի  13-րդ հոդվածի 3-րդ մասի 2-րդ կետի համաձայն՝ նորմատիվ իրավական ակտի եզրափակիչ մասում սահմանվում են գործողության ժամկետները, երբ նորմատիվ իրավական ակտը կամ դրա առանձին մասը նախատեսված է սահմանափակ ժամկետով գործողության համար (ժամանակավոր ակտ կամ ժամանակավոր դրույթ): Այս դեպքում նշվում է ակտի գործողության հստակ ժամկետը:

	Ընդունվել է:

Նախագծում կատարվել է համապատասխան փոփոխություն:

	
	 2.Նախագծի 2-րդ կետի 1-ին ենթակետն անհրաժեշտ է խմբագրել, մասնավորապես, հստակեցնելով՝ արդյոք Նախագծում ընդգրկված ապրանքատեսակները համապատասխանում են Եվրասիական տնտեսական հանձնաժողովի խորհրդի հաստատած հսկիչ նշաններով դրոշմավորման ենթակա ապրանքների ցանկին, թե ոչ:  Միևնույն ժամանակ, հիշյալ կետի առնչությամբ հարկ է նկատի ունենալ նաև խնդրո առարկային վերաբերող Համաձայնագրի 3-րդ և 4-րդ  հոդվածներով սահմանված  պահանջներն ու պայմանները:


	Որոշման նախագծի 2-րդ կետի 1-ին ենթակետում նշված դրոշմավորման ենթակա ապրանքների ցանկը կազմվել է Համաձայնագրով նախատեսված առանձին փաստաթղթերի հաստատման մասին Եվրասիական տնտեսական հանձնաժողովի խորհրդի 23.11.2015թ. N70 որոշման 1-ին կետով սահմանված` հսկիչ (նույնականացման) նշաններով դրոշմավորման ենթակա ապրանքների ցանկին համապատասխան:

	
	 3.Որոշման նախագծի 2-րդ կետի 2-րդ ենթակետն անհրաժեշտ է խմբագրել՝ հիմք ընդունելով Նորմատիվ իրավական ակտերի մասին օրենքի 17-րդ հոդվածի  4-րդ մասի պահանջները, համաձայն որոնց՝ հղումները կատարվում են հստակ և ուղղակի:

	Ընդունվել է:

Նախագծի 2-րդ կետի 2- րդ ենթակետը խմբագրվել է:

	ՀՀ տնտեսական զարգացման և ներդրումների նախարարություն


	
	Հանձնարարականի կատարման ժամկետում առաջարկություն չի ներկայացվել:

Միաժամանակ, տեղեկացնում ենք, որ նշված նախագծի վերաբերյալ ՀՀ տնտեսական զարգացման և ներդրումների նախարարությունը նախկինում՝ 13.07.2018թ.N01/15.3/5245-18 գրության համաձայն դիտողություններ և առաջարկություններ չի ունեցել:


